FUNDARGERÐ
Aðalstjórnarfundur haldinn í Tíbrá 15. ágúst 2007 kl. 19:30.
Mætt: Þórir, Bergur, Anna, Ragnhildur, Sally, Örn, Sævar (knattsp.), Bragi (karfa), Brynja, Helgi, Sigurbjörg (sund) og Hallur. Þórdís mætti ekki.
1.
Fundargerð. 

Fundargerð síðasta fundar samþykkt. Framvegis verða fundargerðir sendar í tölvupósti á stjórnarmenn sem geta gert athugasemdir, en síðan verða þær settar á netið.

2.
Yfirlit yfir starf deilda
Knattspyrnudeild. Sævar sagði að uppgjör vegna Olísmótsins, sem tókst vel, stæði nú yfir og einnig að hefðbundið vetrarstarf hæfist í byrjun september.
Körfuknattleiksdeild. Bragi sagði að æfingar væru hafnar hjá elstu flokkunum og að yngri byrjuðu um leið og skólarnir. Samvinna verður við FSu-körfubolta um þjálfun og ýmislegt nýtt er á döfinni þar. Svalamótið verður haldið 1. og 2. desember, en það er fyrir lið af Suðurlandi 12 ára og yngri. Meistaraflokksmenn verða með liði FSu og áfram verður unnið að uppbyggingu yngri flokka sem eru komnir upp í 10. bekk.
Fimleikadeild. Brynja sagði að skráningadagar yrðu 21. og 23. ágúst og að  íþróttaskól-inn byrjaði 8. sept. Nokkrar breytingar hafa orðið í þjálfarahópnum en staðan þó góð. Ánægja var með utanlandsferð í vor. Vetrarsrtarfið verður rólegt fram að jólum en aukinn þungi eftir áramót. Deildin á 20 ára afmæli 7. september.

Frjálsíþróttadeild. Helgi sagði að unnið væri að undirbúningi 17. Brúarhlaupsins sem verður 1. sept. Hlaupaleiðum verður breytt og mark og verðlaunaafhending m.a. færð af hótelplani í Tryggvagarð og Bankatún. Áfram verður þó ræst frá brúnni.Vonast er eftir 700-900 þátttakendum. Unnið er að ráðningum þjálfara. Lokaslútt sumarsins verður á frjálsíþróttavellinum á Laugarvatni 19. ágúst.
Sunddeild. Sigurlaug sagði að búið væri að ganga frá ráðningum þjálfara og að æfingar hefjist í lok ágúst. Stefnt er að útgáfu kynningarbæklings og að fara í herferð til að fjölga iðkendum sem nú eru aðeins um 40 talsins. Þá er stefnt að því að fara í æfingaferð til Þýskalands með 12 ára og eldri.

Handknattleiksdeild. Hallur sagði unnið væri að málum meistaraflokks, en mjög stór hópur hefur mætt á æfingar undanfarið. Mjög góð aðsókn er í handboltaakademíuna og stefnir að þátttakendum fjölgi úr 24 í 37 í ár. Unnið er að samstarfi við ÍKHÍ og stefnt er að því að hafa mötuneyti í Tíbrá í hádeginu í vetur. Ráðningar þjálfara eru á lokastigi. Stefnt er að því að vera með handboltaskóla fyrir krakka í 1.-4. bekk tvisvar í viku og verður kostnaði stillt í hóf.
Æfingagjöld og samræmin afslátta.

Fram kom að nokkrar deildir munu hækka æfingagjöldin eitthvað m.a. vegna aukins kostnaðar. Rætt um að æfingagjöld þurfi að standa undir þjálfarakostnaði. Einnig var rætt um að deildir samræmi systkinaafslætti og hafi þá t.d. 15% á annað barn og 25% á þriðja. Þá var rædd nauðsyn þess að Árborg fari að greiða niður æfingagjöld barna eins og gert er hjá mörgum sveitarfélögum.
Ákveðið að deildir sendi upplýsingar um æfingagjöld og afslætti til framkv. stjóra sem síðan miðlar áfram.

3.
Útgáfa blaðs með vetrardagskrá og sameiginlegir skráningardagar
Ákveðið að blaði komi út í kringum 10. sept. Deildir þurfa því að skila inn efni eigi síðar en 1. september. Ákveðið að hafa sameiginlega skráningardaga föstudaginn 24. ágúst kl. 18-20 og laugardaginn 25. ágúst kl. 10-13. Síðan verði aukaskráningardagur laugar-daginn 15. sept. kl. 10-13. Framkv.stjóri mun setja auglýsingu í staðarblöðin.
4.
Staða samningamála við sveitarfélagið
Fram kom að Þórir og Örn áttu fund með Ragnheiði Th. og Andrési íþróttafulltrúa 21. júní sl. Um upplýsingafund var að ræða þar sem samningamálin voru rædd á almennum nótum. Þórir lagði þar fram áherslupunkta félagsins. Rætt var um að samningnum yrði að vera ákveðinn farvegur fyrir nýmæli og einnig að koma þyrfti inn í hann sem flestum atriðum sem hafa verið að koma upp annað slagið eins og t.d. stuðningur við mót, stuðn-ingur vegna tækjakaupa, auglýsingasamningar, unglingavinna o.fl. Félagið mun fyrir næstu fundi vinna tölulegar upplýsingar um iðkendur, íbúaþróun o.fl. ásamt starfslýsing-um nýrra starfsmanna sem sótt er um. 

Þórir sagði að deildirnar yrðu að leggja fram upplýsingar m.a. um vinnuframlag væntan-legs starfsmanns sem sótt er um, menntun þjáfara, fjárhagslega stöðu deildar, skýrslu um árangur o.fl. Þegar búið er að safna þessum upplýsingum saman lagði Þórir til að farið yrði fram á að fá fund með bæjarfulltrúum þar sem formenn deilda myndu mæta og málin yrðu rædd á breiðum grunni. Var það samþykkt.
5. 
Stefnumótunarvinna
Fram kom hjá Þóri að sveitarfélagið hyggst setja af stað stefnumótunarvinnu um íþrótta-mál og hefur í því sambandi leitað til ráðgjafafyrirtækisins Pareto. Rætt var um hvort Umf. Selfoss gæti nýtt sömu aðila í stefnumótunarvinnu þar sem gott væri að fá utan að komandi aðila til verksins. Leist fundarmönnum vel á hugmyndina en kanna þarf kostnað áður. 

6. 
Önnur mál

- Mannabreyting í vallarstjórn. Fram kom að Einar Jónsson hefur sagt sig úr vallarstjórn. Eru Einari þökkuð góð störf fyrir félagið í þágu vallarstjórnar. Knattspyrnudeild þarf jafnframt að tilnefna nýjan fulltrúa.
- Bréf vegna 60 ára afmælishátíðar Selfoss. Forsvarsmaður nefndarinnar hafði samband við Þóri og fór fram á að félagar í Umf. Selfoss tækju þátt í hátíðargöngu í félagsbúning-um og einnig að deildir félagsins tengdu atburði við afmæli Selfoss. Jákvætt var tekið í málið. Helgi sagði að ekki væri hægt að færa Brúarhlaupið þar sem það hafi verið sett í hlaupadagskrá fyrir löngu. Að auki væri hefð fyrir að halda það alltaf fyrsta laugardag í september. 

- Enski boltinn/Sýn 2. Fram kom að framkvæmdastjórn hefur ákveðið að kaupa áskrift að enska boltanum vegna fjölda óska. Fyrirhugað er að efla félagsstarf í kringum útsend-ingarnar.

- Námskeið í ritun íþróttafrétta/samskipti við fjölmiðla. Búið er að fá Þorstein Gunnars-son form. samtaka íþróttafréttaritara til að koma og halda kvöldnámskeið fyrir alla þá sem eru að skrifa og senda fréttir af starfi félagsins. Námskeiðið verður væntanlega í september.

- Notkun POSA. Rætt var um notkun posa sem aðalstjórn er með á leigu við greiðslur félagsgjalda. Samþykkt að nota hann fyrir deildir en ekki í fjáröflunum.

Fundi slitið kl. 21:00.


Fundarritarar: AG/ÖG
